
Veffang: www. buvest.is   Ábyrgðarm:  Sigríður Jóhannesdóttir sjo@bondi.is 
6. bréf 2011







                    Ágúst
Opinn fundur um drög að nýjum jarðalögum

Búnaðarsamtök Vesturlands munu standa fyrir fundi þar sem kynnt verða drög að frumvörpum til laga um breytingar á jarðalögum, nr. 81/2004 og ábúðarlögum, nr. 80/2004 sem Sjávarútvegs- og landbúnaðarráðuneytið hefur látið vinna og eru nú til umsagnar. 

Fundurinn verður haldinn í Ásgarði (nýja skóla), Hvanneyri, þriðjudaginn 23. ágúst n.k. og hefst kl 20:00.

Fyrirlesarar á fundinum verða Elías Blöndal, lögfræðingur Bændasamtaka Íslands og Sigurbjartur Pálsson, stjórnarmaður Bændasamtaka Íslands. 

Þeir munu kynna drögin og síðan verður opnað fyrir umræður. 

Allir velkomnir.
Minnum á búnaðarblaðið Freyju !

Bendum bændum á nýtt búnaðarblað sem hóf göngu sína fyrr í þessum mánuði. Blaðið mun koma út fjórum sinnum á ári og má nálgast endurgjaldslaust á www.sjarminn.is.

Prentað eintak býðst einnig gegn greiðslu. Þeir sem slíkt kjósa er bent á að hafa samband við Eyjólf Ingva í síma 862 0384 en hann er einn þeirra sem stendur að útgáfu blaðsins.
Jarðvegssýnataka

Þeir sem hafa hug á að taka jarðvegssýni í haust eru hvattir til að panta jarðvegssýnatöku sem fyrst á skrifstofu BV í síma 437 1215 eða með tölvupósti á netfangið bv@bondi.is.

Innheimt verður komugjald fyrir jarðvegssýnatöku 2.050 kr og 250 kr á hvert sýni umfram 2 sýni. Ekki er innheimt fyrir akstur vegna sýnatökunnar.  

Skil á vorbókum í sauðfjárskýrsluhaldi
Nú eru síðustu forvöð á að skila vorbókum til Bændasamtaka Íslands eða Búnaðarsamtaka Vesturlands. Þessa dagana er verið að keyra uppgjör og senda út haustbækur til bænda og því mikilvægt að bregðast skjótt við. 

Þeir sem þurfa aðstoð við að klára uppgjörið í fjárvís.is eru hvattir til að hafa samband á skrifstofu BV í síma 437 1215 eða senda póst á netfangið bv@bondi.is.

Fyrirkomulag sauðfjárskoðunar 2011
Framkvæmd sauðfjárskoðunar verður með sama hætti og undanfarin ár. Æskilegt er að bændur geti valið sér daga sem mest óháð sláturdögum þó það haldist að einhverju leyti í hendur. Dagaval óháð sláturdegi dregur m.a. úr pressu við líflambavalið og gerir það því skilvirkara.

· Viðskiptavinir athugið að ekki verður skoðað hjá þeim sem eiga skuldir við BV frá árinu 2010 og eldri nema þær verði greiddar eða um þær samið.

Skipulag og pantanir

Helga Halldórsdóttir mun hafa skipulagningu sauðfjárskoðunar á sinni hendi og eru bændur hvattir til þess að hafa samband sem fyrst á skrifstofu BV ef þeir áætla að nýta sér þjónustuna í síma 437 1215 eða á netfangið bv@bondi.is. Skipulag fyrir Barðastrandarsýslur fer einnig í gegnum skrifstofuna á Hvanneyri.
Í Ísafjarðarsýslum mun Þorvaldur H. Þórðarson annast niðurröðun sauðfjárskoðunar í síma 456 6260 og gsm 848 3994 eða á netfangið stad@simnet.is. Einnig er hægt að koma til hans skilaboðum með því að hringja á skrifstofu BV.
Til að skipulag lambamælinga dag hvern standist eru bændur beðnir um að gefa upp nokkuð nákvæman hámarksfjölda við pöntun. Mikil fjölgun mældra lamba miðað við pöntun getur haft veruleg  áhrif á skipulagningu dagsins.  Búnaðarsamtökin áskilja sér rétt til að innheimta auka álag á viðkomandi verði um fjölgun frá pöntun að ræða sem raskar skipulagi dagsins.  (+10 til 15 lhr eða +30 til 40 gimbrar eru 1 klst í frávik m.v. 1 starfsmann)
Skipulag verður sem fyrr í samvinnu starfsmanna BV og forsvarsmanna fjárræktarfélaga. Nauðsynlegt er að ákveðin svæði séu tekin fyrir á hverjum degi eða samliggjandi dögum þannig að dagsverk dómara og mælingamanna nýtist sem best og kostnaði bænda þar með haldið í lágmarki. 

Að venju er mikilvægt að nægur mannskapur og góð aðstaða sé fyrir hendi, það er forsenda fyrir því að vel takist til við mælingarnar og skilar sér einnig í lægri gjaldtöku. Bændur eru því hvattir til að hafa samvinnu og samstarf við fjárragið ef mannskap er áfátt heima fyrir. Munið síðan eftir að hafa haustbókina til taks til uppflettingar og skoða kynbótaspá lambanna. 
Eftirtaldir starfsmenn koma að skoðun á fé í haust: 

Árni B. Bragason, Friðrik K. Jónsson, Kristján Jónsson, Lárus G. Birgisson, Lena Reiher, Sigríður Jóhannesdóttir, Torfi Bergsson og Þorvaldur H. Þórðarson. 

Gjaldskrá

Gjaldskrá sauðfjárskoðunar er sú sama og fyrir aðra sérhæfða ráðgjöf hjá BV.
· Sérhæfð ráðgjöf og þjónusta fyrir bændur á starfssvæði BV    kr.  4.100,-  kr/klst.

· Almennur taxti, útseld vinna fyrir aðila sem ekki eru bændur 

      á starfssvæði BV 



  kr.  9.000,-  kr/klst.
· Innheimt er að lágmarki fyrir 1/2 klst
· Innheimt er á hvern starfsmann sem að stigun og mælingum kemur

Þegar óskað er sérstaklega eftir vinnu á laugardögum eða sunnudögum eða ef óskað er eftir vinnu sem ætla má að verði ekki lokið kl 19.00 reiknast 50% álag á tímagjaldið. Nauðsynlegt er að vinna við lambaskoðun og aðra þjónustu sem BV veitir fari sem mest fram á virkum dögum og að degi til þannig að kostnaður og álag á starfsfólk verði innan skynsamlegra marka.

 
Að sjálfsögðu verða bændur þó ekki látnir gjalda þess ef vinnan dregst fram yfir áætlaðan tíma. 

Fjárræktarfélög geta keypt sameiginlegar sýningar (skoðun lamba og/eða veturgamalla hrúta) af BV á lægsta grunngjaldi og greiði fyrir í einni upphæð. 

Vinnuseðlar verða skildir eftir hjá bændum þar sem fram koma vinnustundir sem greitt skal fyrir auk fjölda skoðaðra gripa (skipt eftir veturgömlum hrútum, lambhrútum og gimbrum).

Hrútadagur

Samkvæmt reglugerð nr. 882/2010 dags. 17. nóvember 2010 er 31. október síðasti dagur slátrunar án verðfellingar á lambhrútum. Þessi dagur lendir nú á mánudegi.





Afkvæmarannsóknir á hrútum

[image: image2.wmf]Þessar rannsóknir byggja á því að upplýsingar um kjötmat (fallþungi, gerð, fita) og mælingar og dómar á fæti (lífþungi, ómmælingar, framparts-, læra- og ullarstig) eru metnar saman. Í þann hluta sem byggir á mælingum og dómum á fæti nota flestir gimbrar og fá þannig til viðbótar miklar upplýsingar fyrir val ásetningsgimbra. Þegar upplýsingar um hvern afkvæmahóp hafa verið metnar saman er hægt að gera samanburð á afkvæmahópum hrútanna. Í framhaldinu er auðveldara að taka ákvörðun um hvaða hrútar verða notaðir á næstu fengitíð.

Afkvæmarannsóknirnar eru styrktar um kr. 10.000.- enda uppfylli þær eftirfarandi skilyrði:

· Fjöldi afkvæmahópa þarf að vera að lágmarki 8.

· Bú þarf að vera þátttakandi í skýrsluhaldi fjárræktarfélaganna.

· Vorupplýsingum hafi verið skilað til Bændasamtaka Íslands til uppgjörs.

· Fyrir hvern hrút í rannsókn þarf kjötmatsupplýsingar fyrir 10-12 afkvæmi.

· Í hverjum afkvæmahópi skulu ómmæld og stiguð að lágmarki átta lömb af sama kyni.

Margir bændur láta ómskoða og stiga stóran hóp gimbra undan mismunandi hrútum. Hjá þeim er oft hægt að gera upp afkvæmarannsókn þó hún hafi ekki verið skipulögð sérstaklega fyrir fengitíð þó það séu vandaðri vinnubrögð. Síðustu ár hafa starfsmenn BV gert upp afkvæmarannsóknir hjá öllum bændum á starfssvæðinu sem hafa látið meta nægan fjölda gimbra undan a.m.k. fimm hrútum. Í haust verður sú breyting að starfsmenn BV gera upp/gera grein fyrir afkvæmarannsóknum hjá þeim bændum sem láta meta nægan fjölda undan a.m.k. 8 hrútum, þ.e. styrkhæfar rannsóknir samkvæmt núgildandi reglum. Þegar gimbrar eru teknar frá vegna mælinga og dóma er því sjálfsagt að reyna að ná a.m.k. átta gimbrum til skoðunar undan a.m.k. átta hrútum til að ná styrkhæfri rannsókn. Á minni búum er þetta þó oft ekki mögulegt en starfsmenn BV  aðstoða bændur eftir þörfum við uppgjör minni afkvæmarannsókna (samanburð á afkvæmum 5-7 hrúta). Minni rannsóknir njóta nú ekki styrks og þarf því að greiða fyrir aðstoðina samkvæmt gjaldskrá BV.
Í afkvæmarannsóknum getur breytileiki milli ærhópa sem hrútarnir eru notaðir á verið til staðar og myndað skekkju sem bóndinn þarf að hafa í huga við túlkun á niðurstöðunum.
Afkvæmarannsóknir – úrvinnsla

Best er að uppgjör afkvæmarannsókna sé unnið í október/nóvember, svo þeir hrútar sem lakar standa í samanburðinum verði ekki notaðir aftur, heldur að nýir ásetningshrútar séu reyndir í þeirra stað. 

Starfsmenn BV munu kappkosta að aðstoða bændur við uppgjör og mat á niðurstöðum eins fljótt og færi gefst eftir lambadómatörnina. Lambadóma og kjötmatsupplýsingar verður að sjálfsögðu að skrá áður en uppgjör rannsóknar getur farið fram. Sumir bændur eru farnir að gera upp afkvæmarannsókn sjálfir í Fjárvis.is. Er það mjög jákvæð þróun því að sjálfsögðu þekkir hver bóndi best sinn lambahóp og hvaða lömbum er eðlilegt að halda utan við kjötmatsuppgjörið. Jafnframt geta niðurstöður afkvæmarannsóknar legið fyrir svo fljótt sem gögnin leyfa inni í Fjárvís.is, ef rannsóknin er unnin heima á búinu. Leiðbeiningar um vinnslu afkvæmarannsókna í Fjárvís.is má finna á www.buvest.is undir liðnum „ráðgjöf/sauðfjárrækt“.  Búnaðarsamtök Vesturlands annast uppgjör fyrir aðra en allar niðurstöður verða að fara um hendur starfsmanna BV og BÍ til að styrkur fáist greiddur. 

Þeir sem ætla að vinna sína afkvæmarannsókn sjálfir eru vinsamlega beðnir um að koma boðum um það til Helgu Halldórsdóttur (heh@bondi.is) eða Árna B. Bragasonar (ab@bondi.is) fyrir 20.október nk. Jafnframt eru þeir beðnir um að láta Árna vita þegar þeir hafa vistað afkvæmarannsókn sína endanlega inn á Fjárvís.is. 

Öll vinna á vegum BV við afkvæmarannsóknir, bæði á vettvangi og á skrifstofu er innheimt samkvæmt gjaldskrá en á móti kemur áður nefndur styrkur. Styrkurinn er viðskiptafærður hjá viðkomandi bónda og inneign, ef einhver er, greidd út. Þeir bændur sem vinna sína afkvæmarannsókn sjálfir munu fá sendan tölvupóst um að rannsóknin hafi verið skoðuð og skráð hjá BV en aðrir fá sendar útprentaðar niðurstöður og umfjöllun um niðurstöðurnar eins og verið hefur. 
Skráið sjálf og fáið afslátt!

Eins og undanfarin ár verður boðið upp á afslátt af vinnu við lambaskoðun ef bændur slá dóma og mælingar sjálfir inn í fjarvis.is utan þess tíma sem skoðun fer fram. Afslátturinn miðast við 10% af grunngjaldi (4.100.-) enda hafi gögnin (dómar og mælingar) verið skráð innan þriggja vikna frá því að dómar og mælingar fóru fram, þó í síðasta lagi fyrir 20. október. Skrá þarf inn dóma og mælingar fyrir ÖLL fulldæmd lömb og skila skráningum þannig að ekki þurfi að leggja í frekari vinnu við innslátt á skrifstofu BV. Við viljum benda á að ómtækin eru einungis aðgreind eftir gerðum þ.e. hollensku tækin nr. 1 og skosku tækin nr. 2. Hjá okkur verða því öll tækin nr. 2 nema hollenska tækið á Vestfjörðum. 

Aðstoð við skráningu er hægt að fá hjá BV í síma 437 1215 en einnig geta þeir sem ekki hafa aðstöðu heima fengið afnot af tölvu á skrifstofunni en þá þarf að panta með fyrirvara á skrifstofu BV. 

Leiðbeiningar um innslátt lambadóma eru aðgengileg á heimsíðu BV, www.buvest.is og þar undir Ráðgjöf  - sauðfjárrækt.
Ætternismat lamba í haustbókinni

Ætternismatið er spá um kynbótagildi hvers lambs gagnvart fitu, gerð, frjósemi og mjólkurlagni.  Fyrir hvern þátt er meðallambið með 100 í einkunn.  Lömb sem eru vel yfir 100 í öllum fjórum þáttunum ættu að njóta sérstakrar athygli við ásetningsvalið.  Margir bændur hafa stuðst mikið við ómmælingar og stigun lamba við ásetningsval um árabil og hafa náð umtalsverðum framförum í hærra kjötmati sláturlamba.  
Ástæða er til að hvetja bændur til að horfa jafnhliða til ætternismats fyrir frjósemi og mjólkurlagni, þannig að með tíð og tíma verði einnig öruggar  framfarir í  þessum þáttum hjá hjörðinni. Ætternismatið veitir öruggustu hjálpina við líflambaval þar sem skýrsluhald og ætternisskráningar hafa staðið traustum fótum um árabil. 

Í vor voru birtar niðurstöður Blup-kynbótamatsins og hefur Jón Viðar Jónmundsson skrifað fróðlega pistla um niðurstöðurnar sem finna má á www.bondi.is undir sauðfjárrækt.  Hver og einn getur síðan skoðað kynbótamat sinna gripa og allra hrúta í sínu fjárræktarfélagi inn á www.fjarvis.is.  

Styrkumsóknir vegna þróunar- og jarðabótaverkefna 2011
Átt þú möguleika á styrk?
Nú hefur verið opnað fyrir rafrænar umsóknir um styrk vegna jarðræktar (korn-, gras og grænfóðurrækt) á bondi.is og því rétt að fara að huga að því að sækja um. 
Þeir sem hafa lokið framkvæmdum þurfa að tilkynna það til skrifstofu BV eða sækja um úttekt á rafrænu formi á www.bondi.is undir liðnum eyðublöð svo að úttekt geti farið fram. 
Sækja skal um úttekt fyrir 20. september 2011. Athugið að hafa öll nauðsynleg gögn til staðar áður en til úttektar kemur. Aðeins er greitt út á heila hektara og venjulegar reglur um upphækkanir gilda. Umsókn til BV  um úttekt að hausti jafngildir umsókn um styrk. Þá er rétt að benda á að umsækjandi þarf að stunda búnaðargjaldsskylda framleiðslu. Reglur vegna þróunar- og jarðabótaverkefna má finna á heimasíðu BV, www.buvest.is undir liðnum ráðgjöf – jarðrækt. Vert er að benda á að lágmarksúttekt á samanlögðu ræktuðu landi er 2 ha. og til að standast úttekt á ræktun þarf umsækjandi að leggja fram viðurkennt túnakort. 
Athugið að vanda umsókn, nauðsynlegt er að fram komi númer og stærðir á spildum sem óskað er úttektar á. Það er á ábyrgð umsækjanda að ganga úr skugga um að afrit af túnakorti sé til staðar hjá okkur.  

Nánari upplýsingar um þróunar- og jarðabótaverkefni og túnakortagerð má nálgast á skrifstofu BV í síma 437 1215.

Heyefnagreiningar og fóðuráætlanir

Þeir bændur sem ekki hafa nú þegar tekið hey- og grænfóðursýni og skilað inn til efnagreininga eru hvattir til að gera það sem fyrst. Niðurstöður hey-og grænfóðursýna eru mikilvægar fyrir markvissa fóðrun og hvetjum við bændur til að nýta sér þau tækifæri sem felast í þeim. Hægt er að fá fóðuráætlanir unnar á skrifstofu BV hvort heldur sem er með hefðbundnum fóðuráætlunum eða NorFor fóðuráætlunum. NorFor fóðuráætlun er nákvæmari og miðar bæði að bestu lausn fyrir dýrin en einnig þá hagkvæmustu fyrir búið en það krefst á móti ýtarlegri efnagreiningar. 

Ef ákveðið er að taka verkuð sýni (sem er sérstaklega nauðsynlegt í votverkuðu heyi), þá skal það vera gert 6-8 vikum eftir að rúllurnar hafa verið plastaðar eða fóðrinu er komið fyrir í stæðu. Þegar tekin eru sýni úr rúllum/stórböggum, er oftast nauðsynlegt að gata 2-3 rúllur af sömu spildu eða svipuðum spildum og búa til eitt sýni úr því. Forsendan er auðvitað að rúllurnar/stórbaggarnir séu vel merktir!

Fylgiseðlar með upplýsingum um sýnin þurfa að fylgja hverju sýni og má nálgast þá á heimasíðu Búnaðarsamtakanna www.buvest.is – eyðublöð. 

Þeir bændur sem hafa óskað eftir að fá NorFor fóðuráætlun í haust eru beðnir um að láta fylgja sýnunum sérstakan fylgiseðil sem má finna á sama stað. 

Nánari upplýsingar um fóðuráætlanir og fóðuráætlanagerð gefur Lena Reiher í síma 
437 1215 eða í gegnum netfangið lr@bondi.is.
Endurmenntun LbhÍ

Endurmenntun LbhÍ býður upp á fjölbreytt úrval námskeiða sem hafa höfðað til fólks víða um land. Upplýsingar um námskeið haustsins eru komnar á heimasíðu LbhÍ og nánari upplýsingar um þau er hægt að nálgast á slóðinni www.lbhi.is/namskeid. Bændur á starfssvæði BV eru hvattir til að kynna sér námsframboðið og koma með óskir um einstök námskeið ef áhugi er fyrir hendi. 
Áburðasalar greiða árgjald af jörð.is

Rétt er að minna á að Bændasamtök Íslands hafa gert samkomulag við alla áburðarsala (Búvís, Fóðurblönduna, Skeljung og Sláturfélag Suðurlands) um að þeir greiði árgjald bænda af jörð.is, skýrsluhaldsforriti í jarðrækt fyrsta árið (tímabilið 1. júlí 2011 til 
30. júní 2012). 

Þetta þýðir að allir bændur fá áfram frían aðgang að jörð.is. Með þessu vilja áburðarsalar styðja við og hvetja bændur til að nýta sér markvissa og faglega ráðgjöf við gerð áburðaráætlana. 

Bændur eru hvattir til að nýta þennan tíma til að kynna sér möguleika forritsins í þaula. Í haust eru fyrirhuguð námskeið fyrir bændur um forritið. Ástæða er til að fagna þessu framtaki áburðarsala.

Túnakortagerð BV 

Túnakort eða góð vitneskja um túnastærðir er grundvallaratriði og undirstaða ræktunarstarfsins. Túnakort eru teiknuð beint inn á miðlægan kortagrunn og birtast síðan á jörð.is sem bændur fá aðgang að hjá BÍ. 

Nánari upplýsingar um túnakortagerð og/eða jörð.is gefur Sigurður Jarlsson hjá BV í síma 456 3773 eða með tölvupósti í gegnum netfangið sj@bondi.is

Næsti kvótamarkaður í mjólk

Samkvæmt reglugerð 190/2011 mun næsti kvótamarkaður í mjólk verða haldinn þann 
1. nóvember næstkomandi. 
Þeir sem óska eftir að kaupa eða selja greiðslumark á markaðnum skulu skila inn til Matvælastofnunar tilboðum í lokuðu umslagi sem skulu tilgreina nafn og kennitölu tilboðsaðila, heimili og lögbýlisnúmer, netfang ef það er fyrir hendi og það magn og verð greiðslumarks sem boðið er til sölu eða leitað er eftir kaupum á. Tilboðin skulu hafa borist til Matvælastofnunar eigi síðar en þann 25. október þegar markaður er haldinn 1. nóvember. 

Einungis er heimilt að skila inn einu tilboði um kaup eða sölu fyrir hvert lögbýli og af sama aðila og skal óheimilt að bjóða fram mismunandi verð í sama tilboði. Matvælastofnun skal merkja tilboð þegar það berst frá viðkomandi aðila og staðfesta móttöku þess. 
Til að tilboð sé gilt skal fylgja staðfesting um eignarhald að lögbýlinu. Sé um leiguábúð að ræða skal seljandi skila vottfestri yfirlýsingu frá mótaðila (jarðareiganda/leiguliða) um samþykki sölu. Þá skal seljandi, sem er eigandi lögbýlis, leggja fram þinglýsingarvottorð fyrir það lögbýli sem greiðslumark er selt frá og skriflegt, þinglýst samþykki allra veðhafa fyrir sölunni. Framangreindum gögnum skal skilað með tilboði til Matvælastofnunar. 

Sé tilboði tekið skulu seljendur greiðslumarks skila inn nýju þinglýsingarvottorði og einnig er Matvælastofnun heimilt að krefja um frekari upplýsingar og gögn ef stofnunin telur tilefni til þess innan tímamarka sem hún ákveður. Kauptilboðum skal fylgja ábyrgðaryfirlýsing banka, sparisjóðs eða vátryggingafélags þar sem fram kemur að viðkomandi ábyrgðarveitandi tryggi að tilboðsgjafi geti staðið við tilboð sitt. Einnig er heimilt að leggja fram með kauptilboði eða fyrir upphaf markaðsdags staðgreiðslu fyrir andvirði greiðslumarksins í formi yfirstrikaðrar ávísunar útgefinnar af banka. Kaupandi skal inna af hendi staðgreiðslu fyrir andvirði greiðslumarksins fyrsta virka dag næsta mánaðar eftir opnun tilboða. 
Bændur sem hafa hug á því að kaupa eða selja eru hvattir til að afla sér upplýsinga um fyrirkomulag kvótamarkaðs tímanlega. Upplýsingar er að finna á heimasíðu Matvælastofnunar www.mast.is. Einnig er hægt að hafa samband við skrifstofu Búnaðarsamtaka Vesturlands í síma 437 1215. 

Rjómaball

Hið árlega rjómaball verður haldið laugardaginn 
27. ágúst n.k. að Núpi í Dýrafirði. 

Húsið opnar kl. 19.00 (borðhald hefst kl. 20.30). Miðaverð er kr. 7.500 (matur og dansleikur). Vínföng og gos verða til afgreiðslu á staðnum en fólki er leyfilegt að hafa með sér þau drykkjarföng sem það kýs (flöskuball).


Hlaðborð er framreitt af Guðmundi Helga Helgasyni. 

Eftir skemmtiatriði mun dansinn duna fram á nótt við undirleik Stefáns og Bjarna frá Hólmavík.

Miða þarf að panta fyrir mánudaginn 22. ágúst hjá Helgu í Botni í síma 894-4512 eða á bjornb@snerpa.is og sj@bondi.is
[image: image5.wmf]Bændum er velkomið að taka með sér gesti.


Þar sem hótel er starfandi á Núpi eru í boði uppábúin rúm í herbergjum.

Verð í tvíbýli  er kr. 5.950 á mann með morgunverði.

Verð í einbýli er kr. 7.900 á mann með morgunverði.

Bókun á gistingu er á Núpi í síma 456-8235 

